
1. Սույն կարգով կարգավորվում են սննդարդյունաբերության, առևտրի և հանրային սննդի կազմակերպությունների, ջրային կառույցների, բուժական և կանխարգելիչ կազմակերպությունների, ինչպես նաև մանկական դաստիարակչական բնագավառների աշխատողների շրջանում նվազագույն հանրային առողջապահական գիտելիքների ուսուցման (այսուհետ՝ Ուսուցում) իրականացման հետ կապված հարաբերությունները։
2. [bookmark: _Hlk213399995]Ուսուցումն իրականացվում է վարակիչ և ոչ վարակիչ հիվանդությունների և թունավորումների դրանց կանխարգելման, հանրային առողջության համար հիմնախնդիր հանդիսացող հարցերի վերաբերյալ՝ սննդարդյունաբերության, առևտրի և հանրային սննդի կազմակերպություններում, ջրային կառույցներում, բուժական և կանխարգելիչ կազմակերպություններում, ինչպես նաև մանկական դաստիարակչական կազմակերպություններում վարակիչ և ոչ վարակիչ հիվանդությունների և թունավորումների կանխարգելման, դրանց առաջացման և տարածման ռիսկերի նվազեցման նպատակով։ 
3. Ուսուցումը իրականացվում է պայմանագրային հիմունքներով վերջին 5 տարվա ընթացքում Հայաստանի Հանրապետության օրենքով սահմանված դեպքերում և ժամկետներում շարունակական մասնագիտական զարգացման հավաստագրի առկայությամբ հանրային առողջապահության ոլորտի մասնագետի կողմից, կամ կազմակերպություների, անհատ ձեռնարկատերերի կողմից, որոնք ունեն սույն կետով սահմանված պահանջներին համապատասխանող մասնագետ։ 
4. [bookmark: _Hlk211932372]Ուսուցումն իրականացվում է աշխատանքի ընդունվելիս և հետագայում պարբերաբար հետևյալ հաճախականությամբ՝
1) [bookmark: _Hlk215040758]սննդարդյունաբերության, առևտրի և հանրային սննդի կազմակերպությունների աշխատողների համար՝ տարին մեկ անգամ.
2) ջրային կառույցների աշխատողների համար՝ երկու տարին մեկ անգամ.
3) բուժական և կանխարգելիչ կազմակերպությունների աշխատողների համար՝ երկու տարին մեկ անգամ.
4) մանկական դաստիարակչական բնագավառների աշխատողների համար՝ երեք տարին տարին մեկ անգամ։
5. Ուսուցումն իրականացվում է Հայաստանի Հանրապետության առողջապահության բնագավառի պետական կառավարման համակարգի լիազոր մարմնի կողմից հաստատված  նվազագույն հանրային առողջապահական գիտելիքների ուսումնական ծրագրերին  համապատասխան:
6. Ուսումնական ծրագրերն ընդգրկում են հանրային առողջության ապահովման մասին օրենսդրությունը, այդ թվում՝ հանրային առողջապահական նորմատիվները, սանիտարական կանոնները և հիգիենիկ նորմատիվները։
7. Ուսուցումն իրականացվում է առկա կամ հեռավար եղանակներով։ 
8. Ուսուցման արդյունքերը գնահատվում են ուսուցում իրականացնողի կողմից իր սահմանած գնահատման մեթոդներով։ Դրական արդյունքների դեպքում ուսուցում իրականացնողի կողմից տրամադրվում է վկայական։
9. Տրամադրված վկայակաները ենթակա են հաշվառման ուսուցում իրականացնողի կողմից։  
10. Ուսուցման կազմակերպման և իրականացման պատասխանատուն սննդարդյունաբերության, առևտրի և հանրային սննդի կազմակերպությունների, ջրային կառույցների, բուժական և կանխարգելիչ կազմակերպությունների, ինչպես նաև մանկական դաստիարակչական կազմակերպությունների ղեկավարներն են։ 
